
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á gōpālatriṃśat Á Á
kavitājitakallōlikanyakākāntavakṣasē Á
karuṇādiguṇāḍhyāya kamalānidhayē namaḥ Á Á

līlāyaṣṭimanōjñadakṣiṇakarō
bālārkatulyaprabhaḥ

phālāvēśitadivyaratnatilakō
mālāvalīmaṇḍitaḥ Á

cēlāvēṣṭitamaulimōhitajana -
ścōlāvanīmanmathaḥ

vēlātītadayārasārdrahṛdayō
mē lālitō maulinā Á Á 1 Á Á

nandānandakabālakaṃ nirupamaṃ
bṛndārakāṇāṃ hitaṃ

mandānāmamaradviṣāṃ ditibhuvāṃ
sandāraṇē sādaram Á

bṛndāraṇyavihāriṇaṃ natimatāṃ
sandāyinaṃ sampadāṃ

kundākāraradābhirāmavadanaṃ
vandāmahē sundaram Á Á 2 Á Á

śōṇāmbhōjalatāmanōharatamā
ghōṇāgranṛtyanmaṇiḥ

vīṇāhastamunīndravarṇitaguṇā

kōṇāṃśanāmnō dṛśaḥ Á
bāṇāṃstvayyatanōḥ kṣipatyatitarāṃ

ēṇāṅkatulyānanā
prāṇāstē paramādbhutaṃ smarapitaḥ !

śōṇābjapatrēkṣaṇā Á Á 3 Á Á
raktāmbhōjalatābhirāmasavidhaṃ

raktāntaraṅgaṃ tataḥ
bhaktādhīnamanōvilāsavibhavaṃ

muktāvibhūṣōjjvalam Á
vaktāraṃ yaśasāṃ dhanañjayarathē

yuktātmanāṃ śrīmatāṃ
muktāvadyamahaṃ bhajāmi subhagaṃ

saktātmacittaṃ natē Á Á 4 Á Á
satrājitsahajaprahāriharihā

yatrābhavajjāmbavān
tatrādrīndraguhāgṛhē raṇamahā -

satrātithissaṃviśan Á
kutrāstē divasairiyadbhiriti yaḥ

pitrādibhiścintitaḥ
sutrāmādisuparvabṛndavinuta -

ssa trāyatāmāmayāt Á Á 5 Á Á
nāgādhīśvaratuṅgakōmalamahā -

bhōgādhirūḍhō hariḥ
nāgādhīśvarakhēdanādavivaśō

nāgārimāruhya yaḥ Á

āgādāśritarakṣaṇapravaṇadhīḥ
vēgādatīvākulaḥ

rōgānmāṃ sa samuddharan bhavamayā -
bhōgān pradadyānnijān Á Á 6 Á Á

rādhākṛṣṇapadāṃbujē’stu satataṃ
mēdhā madīyā ratā

vēdhā yadbhramamātatāna bhagavān
dvēdhā tatō nirgatā Á

ādhārē jagatāmanantamadhurē
bōdhāmṛtasyandinīḥ

gādhā nāma gṛṇātu yēna bhavatō
bādhāvihīnā janāḥ Á Á 7 Á Á

vēdānāṃ śirasāṃ gaṇēṣu viharan
khēdānnatān tārayan

mōdādānakadundubhēravataran
śrīdārayuktō bhuvi Á

bhūdārāṅgavibhūṣaṇaṃ harimaṇi -
rmē dātumatrēpsitaṃ

pādāmbhōjamanāgvilīnamanasa -
śśrīdādidēvastutaḥ Á Á 8 Á Á

sēvānamrasurāsurēndramakuṭī -
bhūvāsapādāmbujaṃ

rēvātātamanōharātmavadanaṃ
śrīvāsudēvaṃ bhajē Á

śrīvāṇīpatimandatāvihatayē

śrīvājivaktrāyitaṃ
śrīvārdhau śayitaṃ śritaikavivaśaṃ

śrīvāruṇīpānujam Á Á 9 Á Á
mīnākārajuṣā tvayā yadupatē !

nānāgamānvēṣiṇā
mānātītaguṇaugharatnanidhinā

mānāyakēna prabhō ! Á
vīnāmōdavidhāyinā gatividhau

dīnāvanaṃ kurvatā
gānāvarjitagōpikākulavatā

hē nātha ! rakṣyā vayam Á Á 10 Á Á
vidyālālitapādapadma ! bhavatā

hṛdyākṛtiṃ bhējuṣā
hṛdyāliṅgitavigrahēṇa satataṃ

sadyāgasaṃsēvinā Á
padyānāṃ nivahē kavīśvarakṛtē

gadyāvalau vā sthitiṃ
nadyā bhānubhuvastaṭē kalayatā

mṛdyā tatirmai’hasām Á Á 11 Á Á
gītā gōpapatē tvadabjavadanō -

dītā satāṃ santatiḥ
prītā nāma yayā vibhāti nitarāṃ

dhūtāhitā sarvadā Á
sītā tatra vilōkitā ripupurē

vātāṅgajātēna yā

mātā saiva samāgatēti viditā
gītāpadēśāditi Á Á 12 Á Á

sōmākāranijāsyajātavacasā
bhīmānujāmōdakaṃ

kāmārātinatāṅghripadmayugalaṃ
kāmādidōṣāpaham Á

sāmādyairnigamaissadā stutapadaṃ
kāmātmajaṃ tanmahaḥ

śyāmāmbhōdharakāntikāntamanaghaṃ
kṣēmāya mē jṛmbhatē Á Á 13 Á Á

bhūṣābhūṣitavigrahēṇa kamalā -
yōṣādṛtasvōrasā

dōṣānāthamukhēna bhaktajanatā -
dōṣānapākurvatā Á

ghōṣānandakarēṇa cēṣṭitagaṇai -
śśēṣānujātātmanā

bhāṣānāthanutēna bhātu ghaṭitā
saiṣā manīṣā mama Á Á 14 Á Á

pārāvāraviśālaśītalapayaḥ
pūrāvṛtē pattanē

mārākāra ! vidhāya vāsamadhunā
nīrāvṛtē’smin purē Á

mārārātimukhābhivandita ! harē !
sīrāyudhānantara !

www.prapatti.com 5 Sunder Kidāmbi



gōpālatriṃśat

śrīrādhāmukhalōla ! pāhi vinatān
śrīrājagōpāla ! naḥ Á Á 15 Á Á

dhīrāgrēsaraśaurijāta ! bhagava -
n ! kārāgṛhānnirgataḥ

nīrāḍhyāṃ niśi tāṃ vilaṅghya sahasā
sūrātmajātāṃ nadīm Á

sārāsāravivēkadūravanitā -
jārādhirājō bhavan

śrīrāmānuja ! hē kṛpārasamahā -
vārānnidhē ! pāhi mām Á Á 16 Á Á

prēyān bhīṣmakajāmbavattanubhuvōḥ
gēyānaghaśrīnidhiḥ

svīyān pālayituṃ sadā kṛtamatiḥ
māyākṛtācchādanāt Á

māyāḥ śrīdayayaiva dṛṣṭiviṣayaḥ
kāyādhavēnānataḥ

pāyānmāmaghataḥ payōjanayanaḥ
śrīyādavānāṃ varaḥ Á Á 17 Á Á

dhārādharavarākāraḥ dharādharadharaḥ paraḥ Á
surādhiparuṣō rakṣan surabhīssukhadō’stu naḥ Á Á 18 Á Á
ākulaṃ gōkulaṃ vṛṣṭyā śailēnāpālayatsa yaḥ Á
vyākulaṃ mē kulaṃ śōkai bālakaḥ pālayatvayam Á Á 19 Á Á
nandasya mandirē pūrva pārthasya syandanē tataḥ Á
navanītabhujē gītānavanītasṛjē namaḥ Á Á 20 Á Á
www.prapatti.com 6 Sunder Kidāmbi



gōpālatriṃśat

nandasya mandirē gōbhiḥ pārthasya syandanē hayaiḥ Á
krīḍataścaraṇanyāsaiḥ raṇanyāsaiśca tē namaḥ Á Á 21 Á Á
kācittē savidhē vibhāti sarasī

bhadrā haridrābhidhā
yuṣmatsadmasamānamānamahitā

sampūrṇanīrā sadā Á
dṛśyā bhōgavimānamaṇḍapatanu -

prākāramadhyālayā
kṣīrāmbhōnidhibhāminīva bhavata -

ssēvārthamabhyāgatā Á Á 22 Á Á
āsyaṃ tē madhuraṃ vibhātu hṛdayē

śrīrājagōpa ! prabhō !
lāsyaṃ yatra viśālamugdhavanitā -

visphāritākṣīkṣitam Á
hāsyaṃ tattadanēkabhāvavibhavaṃ

bhūyō vidhattē śubhaṃ
rāsyaṃ śrīrasapūrṇatādṛśamahā -

tīrthē haridrāhvayē Á Á 23 Á Á
kṣētraṃ campakakānanaṃ kathamidaṃ

yaccampakānōkahāḥ
bhūyāṃsassyurahō tadēva na parē

vṛkṣāstu bhūyassthitāḥ Á
tasmādēvamahaṃ karōmi hṛdayē

dēvassahasrākṛtiḥ

www.prapatti.com 7 Sunder Kidāmbi



gōpālatriṃśat

śrīmaccampakanāsikastava vanē
mātarharidrē ! tataḥ Á Á 24 Á Á

gōpālārṇavamadhyasadmavasati -
ssō’yaṃ divā kēvalaṃ

rātrau nāma saha priyābhiranagha -
stvanmadhyasadmasthitaḥ Á

gōpībhiḥ parivēṣṭitō vijayatē
śrīrājagōpālakaḥ

tasmādēva tavābhidhēti vitatā
mātarharidrēti naḥ Á Á 25 Á Á

rātrau kiṃ nu sadaiva daivatamaṇi -
stvayyēva gōpīkulaiḥ

liptairyatsaharidrakuṅkumarasaiḥ
prītyā samāliṅgita Á

kālē siktatanuśca tairbhavati yō
bhūyō haridrārasaiḥ

tasmāttattvavidō vadanti bhavatī
mātarharidrēti naḥ Á Á 26 Á Á

bhujaṅgasya nigūḍhasya bhujaṅgasya ca kāmadē ! Á
viṣānanaḥ purō vyaktaḥ parō’vyaktō mṛṣānanaḥ Á Á 27 Á Á
snātuṃ tvatsalilē muhurmuhurahō

tvattīragē maṇḍapē
kartuṃ cāpi japādikaṃ tava tathā

śōbhāṃ ca saṃvīkṣitum Á
tvattīrē vasatāṃ satāṃ kila kulē

datvā nijāmātmajāṃ
tyaktvā cāpapurīṃ sacāpavaḍuvū -

rvāsī babhau matpitā Á Á 28 Á Á
mātarharidrānadi ! mānanīyē

śrīrājagōpālavilāsapūtē Á
śrīrājagōpālapadābjasakta -

svāmyāryamukhyāplavasēvyatīrthē ! Á Á 29 Á Á
tvadīyatīrthē patitaṃ niśāyāṃ

ghaṭēna sārdhaṃ kalitāpacāram Á
śrīrāmavattvaṃ karuṇāṃ pradarśya

māṃ kākavat cāṅgulihartryarakṣaḥ Á Á 30 Á Á
triṃśatpadyamidaṃ stōtraṃ kaviśrīnidhinā kṛtam Á
triṃśaddalamivāmbhōjaṃ kalānidhimudaḥ padam Á Á 31 Á Á

Á Á iti gōpālatriṃśat samāptā Á Á

